
ᐃᓚᒋᓕᐅᔾᔭᐅᓯᒪᔪᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐃᓂᕐᒧᑦ (IMRP) –  

ᐃᒪᖅ ᖃᐅᔨᓴᖅᑕᐅᓂᖏᓐᓄᑦ ᑕᓯᐅᔭᖅᔪᐊᒥ ᑯᕕᔪᖃᖅᑎᑎᑦᑕᐃᓕᓂᕐᒧᑦ ᐊᒻᒪ ᖃᓄᐃᓕᓯᒋᒋᐊᓂᕐᒧᑦ 

ᐱᓕᕆᔭᐅᔪᒥᑦ ᐃᓗᐊᓂ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐸᕐᓇᐅᑦ (OPP), ᑐᑭᒧᐊᖅᑎᑕᐅᔪᑦ ᑲᓇᑕᒥ ᓯᑯᓯᐅᑎᒃᑯᑦ, 

ᐃᓗᓕᓪᓗᐊᑕᕆᔭᖓ ᐃᒪᕐᓂᑦ ᓱᕈᓐᓇᖅᑐᓂᑦ ᐸᕐᓇᓯᒪᓂᕐᒧᑦ ᖃᓄᐃᓕᓯᒋᐊᓂᕐᒧᑦ ᐱᔭᕆᔭᐅᔪᖅ. 

ᐱᓗᐊᖅᑐᒥᑦ, ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑲᓇᑕᒥ ᓯᑯᓯᐅᑎᒃᑯᑦ ᐊᕙᑎᓕᕆᓂᕐᒧᑦ ᐊᒻᒪ ᐊᑦᑕᓇᖅᑐᓂᑦ 

ᖃᓄᐃᓕᓯᒋᐊᓂᕐᒧᑦ (CCG-MEHR) ᐃᖅᑲᓇᐃᔭᖅᑎᖏᓐᓂ, ᐃᓚᖏᑦ ᐃᖅᑲᓇᐃᔭᖅᑐᑦ ᐃᖃᓗᓐᓂ MCTS ᐱᓕᕆᕕᖓ.  

ᐃᑲᔪᓱᖅᑕᐅᔪᖅ ᐅᑯᓄᖓ: 

▪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

▪ ᐊᕙᑎᓕᕆᔨᒃᑯᑦ ᐊᒻᒪ ᓯᓚᖓᓄ ᐊᓯᔾᔨᕐᓂᖓᓄᑦ ᑲᓇᑕᒥ 

▪ ᐃᖏᕋᔪᓕᕆᔨᒃᑯᑦ ᑲᓇᑕᒥ 

▪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ 

 

IMRP - ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − ᐅᑭᐅᑕᖅᑐᒥ 

ᐱᓕᕆᔨᕗᑦ 

ᕋᐃᔭᓐ ᒑᓕ, ᐸᕐᓇᐃᓂᕐᒧᑦ ᐊᐅᓚᑦᑎᔨ, ryan.galley@dfo-mpo.gc.ca, 1-431-335-1751, ᕕᓂᐸᐃᒡ, ᒫᓂᑑᐸ 

ᑖᓐ ᑰᒻᔅ, ᖃᓄᐃᓕᔪᓄᑦ ᐊᐅᓚᑦᑎᔨ, daniel.coombs@dfo-mpo.gc.ca, ᔨᐊᓗᓇᐃᕝ, ᓄᓇᑦᓯᐊᖅ 

ᑖᓐ ᐱᑦᒪᓐDon, ᖃᓄᐃᓕᔪᓄᑦ ᐊᐅᓚᑦᑎᔨ, don.pittman@dfo-mpo.gc.ca, ᔨᐊᓗᓇᐃᕝ, ᓄᓇᑦᓯᐊᖅ 

ᒫᑎᐅ ᕗᕇᓴᓐ, GIS ᖃᐅᔨᓴᖅᑎ, matthew.friesen@dfo-mpo.gc.ca, ᕕᓂᐸᐃᒡ, ᒫᓂᑑᐸ 

 

ᐃᓚᒋᓕᐅᔾᔭᐅᓯᒪᔪᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐃᓂᕐᒧᑦ (IMRP) ᐱᓕᕆᐊᖅ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ, ᐅᑭᐅᑕᖅᑐᒥ 

ᐃᖅᑲᓇᐃᔭᖃᑦᑕᖅᑐᑦ ᐱᑕᖃᖅᑎᑦᑎᕕᒋᓪᓗᒋᑦ ᓯᑯᓯᐅᑎᒃᑯᑦ ᐊᕙᑎᖓᓄ ᑐᑭᓯᒋᐊᕈᑎᓂᑦ ᐅᑭᐅᑕᖅᑐᒥ 

ᐊᑐᖅᑕᐅᑎᑦᑎᑕᐃᓕᓪᓗᑎ ᐊᒻᒪ ᐸᕐᓇᓯᒪᓗᑎ ᐃᒪᕐᒥ ᑯᕕᔪᖃᖅᑐᓄᑦ ᖃᓄᐃᓕᓂᐅᔪᓄᑦ ᐅᑭᐅᑕᖅᑐᒥ. 

ᐊᑕᐅᖏᓕᐅᕈᑎᐅᔪᖅ ᐃᑲᔪᕈᒪᔭᕗᑦ ᐋᖅᑭᓪᓗᒍ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (2019)* ᓇᓗᓇᐃᖅᓯᓚᐅᖅᑐᑦ ᐱᑕᖃᖏᑦᑐᓂᑦ ᐃᓚᓕᐅᕈᑎᓂᑦ ᐊᒻᒪ 

ᖃᓄᐃᓕᖓᓂᖓᓄ ᐃᒪᕐᒥ ᖃᐅᒡᔨᓴᓂᕐᒧᑦ ᖃᐅᔨᒪᔭᐅᔪᓂᑦ ᕿᑭᖅᑖᓘᑉ ᐃᑭᕋᓴᖓᓂ, ᓴᓐᓂᕈᑎᐅᑉ ᐃᒪᖓᓂ, 

ᐱᖃᓯᐅᑎᓪᓗᓂ ᑕᓯᐅᔭᖅᔪᐊᖅ. ᐱᑕᖃᑦᑎᐊᖏᓐᓂᖏᓐᓄᑦ ᐃᒪᕐᒥ ᖃᐅᒡᔨᓴᓂᕐᒧᑦ ᑐᑭᓯᒋᐊᕈᑎᓂᑦ ᑕᓯᐅᔭᖅᔪᐊᒥ 

ᐊᔅᓱᕈᓐᓇᑎᑦᑎᔪᑦ ᓴᖅᑭᑎᑦᑎᓗᑎ ᑐᓐᖓᕕᒋᔭᔅᓴᐅᔪᓂᑦ ᒫᓐᓇᐅᔪᒥᑦ ᐊᑐᖅᑕᐅᔪᓐᓇᖅᑐᓂᑦ ᐊᕕᑦᑐᖅᓯᒪᔪᒧᑦ 

ᐱᑕᖃᕆᐊᖃᖅᑐᑦ ᓇᓗᓇᐃᕐᓗᒍ ᐅᖅᓱᐊᓗᐃᑦ ᑯᕕᔭᐅᔪᑦ ᓇᒧᓐᖓᕐᓂᖏᓐᓄᑦ. ᐊᑐᖅᑕᐅᔪᓐᓇᖅᑐᑦ ᒫᓐᓇᐅᔪᒥᑦ ᐊᑐᖅᑐᑦ 

ᐱᔾᔪᑎᖃᓗᐊᖅᑐᑎ ᐊᖏᓂᖅᓴᖓᓄ ᐊᕕᑦᑐᖅᓯᒪᔪᒧᑦ, ᐱᒡᒐᓇᖅᑎᑎᑦᑎᔪᑦ ᖃᓄᐃᓕᑎᓐᖑᐊᖅᑐᓂᑦ ᒥᑭᔪᓂᑦ 

ᐱᕙᓪᓕᐊᓂᖏᓐᓂ ᑕᓯᐅᔭᖅᔪᐊᒥᑦ ᐱᔾᔪᑎᒋᓪᓗᒍ ᐱᑕᖃᑦᑎᐊᖏᓐᓂᖏᓐᓄᑦ ᐱᓪᓚᕆᐅᔪᒥ ᓯᓚᕐᔪᐊᒥ ᑐᑭᓯᒋᐊᕈᑎᓂᑦ 

ᐊᒻᒪ ᐊᖏᔪᒥ ᓇᒦᓐᓂᖏᓐᓄᑦ ᐊᑐᖅᑕᐅᔪᓐᓇᖅᑐᓂᑦ. 

ᐆᑦᑑᑎᒋᓗᒍ, Neas Inc., ᐅᓯᖃᑕᖅᑏᑦ ᑎᒥᐅᔪᖅ, ᔭᒐᐃᓚᐅᖅᑐᑦ ~20 ᓴᓇᕋᔭᓐᓂᑦ ᐅᒥᐊᕐᔪᐊᑰᖅᑎᑕᐅᓂᖃᖅᑎᓪᓗᒋᑦ 

ᐊᐅᓚᓂᖏᓐᓄᑦ ᐅᑦᑑᐱᕆᒥ 2023, ᐊᒻᒪ ᐊᖑᑎᒥᑦ ᐃᒫᖅᑐᖃᖅᑐᓂ. ᐊᒥᓱᒐᓚᐃᑦ (6-7) ᑖᒃᑯᓇᓂ ᓴᕕᕋᔭᓐᓂᑦ 

ᓇᓂᔭᐅᓯᒪᖏᑦᑐᑦ, ᐊᒻᒪ ᒥᔅᓴᐅᓴᑦᑕᐅᔪᓐᓇᖏᑦᑐᑦ ᓇᒦᓐᓂᖓᓄᑦ(ᖏᓐᓄᑦ). 

__ 

*ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 2019. ᑭᖑᓪᓕᖅᐹᒥ ᐅᓂᒃᑳᖏᑦ ᐊᑐᖅᑕᐅᓂᐊᖅᑐᓂ ᐊᕙᑎᓕᕆᓂᕐᒧᑦ 

ᖃᐅᔨᓴᓂᕐᒧᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪ ᕿᑭᖅᑖᓘᑉ ᐃᑭᖓᓂ ᑎᑎᕋᖅᑕᐅᓯᒪᔪᑦ 2: ᓇᓗᓇᐃᔭᖅᓯᒪᓂᖏᓐᓄᑦ 

ᑐᑭᓯᒋᐊᕈᑏᑦ. NIRB ᑎᑎᕋᖅᓯᒪᔪᑦ ᓈᓴᐅᑎᖓ 17SN034. ᐱᔭᐅᓯᒪᔪᑦ ᐅᕙᓐᖓᑦ: 

https://www.nirb.ca/publications/Strategic%20Environmental%20Assessment/first%20row-

second%20file-190731-17SN034-Final%20SEA%20Report-Volume%202-OPAE.pdf 

ᖃᐅᔨᓴᕈᒪᔭᕗᑦ ᐃᓗᓕᕆᔭᖏᑦ ᐃᒪᖓᓂ ᑕᓯᐅᔭᖅᔪᐊᖅ ᑐᑭᓯᓗᒋᑦ ᖃᓄᐃᓐᓂᕆᔪᓐᓇᖅᑕᖏᓐᓂ ᐊᒻᒪ 

ᖃᓄᐃᓘᖃᑦᑕᕐᓂᖏᓐᓄᑦ ᓱᕈᓐᓇᖅᑐᑦ ᐊᕕᑦᑐᖅᓯᒪᔪᒥᑦ. ᑐᕌᒐᕆᔭᕗᑦ ᒥᔅᓴᐅᓴᓪᓗᒋᑦ ᓱᕈᓇᖅᑐᑦ ᓇᒧᓐᖓᓂᐊᕐᒪᖔᑕ, 

ᖃᓄᑎᒋ ᓱᑲᑦᑐᒥᑦ ᑕᐃᑯᓐᖓᓂᐊᖅᑲᑦ, ᐊᒻᒪ ᖃᓄᑎᒋᒋᒧᑦ ᐃᑎᓂᖓᓄᑦ ᐃᒪᕐᒥ ᑭᕕᓂᐊᖅᑲᑦ. 

ᐱᓕᕆᖃᑎᒋᓪᓗᒋᑦ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ: 

ᑐᓴᓚᐅᖅᑐᒍᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ 19 ᕕᕝᕗᐊᕆ ᑖᒃᑯᐊ ᐊᖑᓇᓱᑦᑏᑦ ᖃᐃᕈᓕᓐᓂᑦ 

ᑐᑭᓯᒋᐊᕈᑎᔅᓴᖃᖅᑐᑎ ᖄᖓᓂ ᐃᖏᕋᓂᐅᔪᑦ (ᐊᒻᒪ ᑖᒃᑯᐊ ᖃᐃᕈᓖᑦ ᐃᖏᕋᖃᑦᑕᖅᑐᑦ ᓵᓐᖓᑎᓪᓗᑎ ᑎᓂᓕᕋᐃᒻᒪᑦ 

ᐊᒻᒪ ᐅᓕᓕᕋᐃᒻᒪᑦ). ᐊᖑᓇᓱᑦᑏᑦ ᒪᑐᐃᖓᒍᓐᓇᖅᑲᑕ ᑐᓂᓯᓗᑎ ᖃᐅᔨᒪᔭᖏᓐᓂ, ᐱᔪᒪᓂᖃᕋᔭᖅᑐᒍᑦ 

ᐱᓕᕆᖃᑎᒋᓗᒋᑦ ᐊᒻᒪ ᖁᕕᐊᒋᒐᔭᖅᑕᕗᑦ ᖃᓄᑐᐃᓐᓇᖅ ᐃᑲᔪᕈᓐᓇᖅᑲᑕ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᐱᑕᖃᖅᑎᑦᑎᓗᑎ ᐅᖃᖃᑎᒌᒃᑲᓂᕐᓂᐅᔪᓂᑦ. 

ᑐᓴᓚᐅᕐᒥᔪᒍᑦᑕᐅᖅ ᐃᓚᖏᑦ ᑲᑎᒪᔨᐅᖃᑕᐅᔪᑦ ᐱᔪᒪᓂᕋᒐᔭᖅᑐᑎ ᓄᓇᓕᒻᒨᖓᔪᓂᑦ ᖃᐅᔨᓴᕐᓂᐅᔪᓂᑦ ᐃᒪᐃᑦ 

ᐃᓗᐊᓃᑦᑐᓂᑦ, ᐱᓗᐊᖅᑐᒥᑦ ᐃᖏᕋᓂᐅᔪᓂᑦ, ᐊᒻᒪ ᑕᒪᒃᑯᐊ ᐅᖃᖃᑎᒌᒃᑲᓐᓂᕈᑎᒋᔪᒪᓂᐊᖅᑕᕗᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᓯᕗᔪᓂᔅᓴᒥ ᐊᑐᖅᑐᔅᓴᓄᑦ ᐊᒻᒪ ᐃᖅᑲᓇᐃᔮᖑᓂᐊᖅᑐᓂᑦ ᐸᕐᓇᐃᓂᕐᒧᑦ. 

ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᓱᖅᑲᑕ ᑐᔅᓯᕌᖑᔪᒥᑦ ᐊᕐᕌᒍᑕᒫᑦ ᖃᐅᔨᓴᕐᓂᐅᔪᓂᑦ ᐃᓗᖅᐸᓯᐊᓂ 

ᑕᓯᐅᔭᖅᔪᐊᒥ, ᖃᐅᔨᔪᒪᔪᒍᑦ ᖃᓄᖅ ᑲᑎᒪᔩᑦ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᐅᔪᖅ ᐱᔪᒪᒐᔭᕐᒪᖔᑕ 

ᖃᓄᐃᓐᓂᕆᔭᖏᓐᓂ? ᑐᓴᕐᕕᒋᔪᒪᒻᒥᔭᕗᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᐅᔪᖅ ᐃᓚᒋᔭᐅᔪᒪᒻᒪᖔᑕ 

ᐃᖅᑲᓇᐃᔮᖑᔪᒥᑦ? 

ᑕᐃᒪᐃᒍᓐᓇᕈᓂ, ᐊᐱᕆᒐᔭᖅᑐᒍᑦ ᐃᑲᔪᓱᖅᑕᐅᓂᕐᒧᑦ ᑎᑎᖅᑲᒥᑦ ᐅᕝᕙᓘᓐᓃᑦ ᐅᖃᐅᓯᔅᓴᓂᑦ ᐊᒪᕈᖅ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂ ᐱᖃᓯᐅᑎᓗᒍ ᐅᕙᒍᑦ ᑐᓂᓯᓂᖏᓐᓄᑦ ᑐᔅᓯᕌᖑᔪᓂ ᐃᖅᑲᓇᐃᔮᖑᓂᐊᖅᑐᓂᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

 

 

 

 

 

 

 

 

 

 

 

 

 

 

 

 



ᑐᑭᓯᒋᐊᕈᑏᑦ ᓴᖅᑭᖅᑎᒍᒪᔭᕗᑦ: 

ᐱᔪᒪᓂᐊᖅᑐᒍᒍᑦ ᐊᕐᕌᒍᑕᒫᑦ ᑐᑭᓯᒋᐊᕈᑎᓂᑦ ᑕᓯᐅᔭᖅᔪᐊᒥᑦ ᑕᕆᐅᖃᕐᓂᖓᓄᑦ ᐊᒻᒪ ᐆᓇᕐᓂᖓᓄᑦ, ᐃᒪᖅ 

ᑲᑎᖅᓱᐸᓪᓕᐊᓂᖓ, ᒥᔅᓴᐅᓴᓪᓗᒋᑦ ᖃᓄᐃᓐᓂᕆ.ᖏᑦ/ᖃᓄᐃᓘᖃᑦᑕᕐᓂᖏᑦ ᐊᔾᔨᒌᖏᑦᑐᑦ ᓱᕈᓇᖅᑐᑦ. 

ᖃᐅᔨᓴᕐᓂᐊᖅᑐᒍᑦ: 

▪ ᐅᓕᓐᓂᖏᑦ ᐊᕐᕌᒍᑕᒫᑦ ᐊᑐᒃᑲᓐᓂᖃᑦᑕᖅᑐᓂᑦ ᐊᕕᑦᑐᖅᓯᒪᔪᒥᑦ (ᑐᓚᑦᑕᕐᕕᒻᒥᑐᐃᓐᓇᐅᖏᑦᑐᖅ ᐊᐅᔭᒃᑯᑦ); 

▪ ᐃᒪᖓ ᐆᓇᕐᓂᖓ ᐊᒻᒪ ᑕᕆᐅᖃᕐᓂᖓ ᐊᕐᕌᒍᑕᒫᑦ ᐊᑐᖅᑕᐅᑲᓐᓂᖃᑦᑕᖅᑐᓂᑦ, ᐱᓗᐊᖅᑐᒥᑦ ᐅᑭᐊᔅᓵᒃᑯᑦ, ᐅᑭᐅᒃᑯᑦ, 

ᐊᒻᒪ ᐅᐱᕐᖓᓵᒃᑯᑦ; 

▪ ᐃᒪᖓᓂ ᐃᖏᕋᓂᐅᔪᑦ ᐊᕐᕌᒍᑕᒫᑦ ᐊᑐᖅᑕᐅᑲᓐᓂᖃᑦᑕᖅᑐᓂᑦ, ᐱᓗᐊᖅᑐᒥᑦ ᓯᑰᑉ ᐊᑖᒍᑦ. 

 

ᐱᔭᕇᕈᓐᓇᓂᐊᕐᓗᒍ ᑐᑭᓯᐊᕈᑏᑦ ᓴᖅᑭᖅᑎᑕᐅᓂᖏᓐᓄᑦ, ᑭᓴᖅᓯᑎᑦᑎᔪᒪᔪᒍᑦ ᑕᓯᐅᔭᖅᔪᐊᒥ, ᐱᔾᔪᑎᒋᓪᓗᒍ 

ᑭᓴᖅᓯᒪᔪᖅᑕᖃᖏᒻᒪᑦ ᐱᑕᖃᖅᑎᑦᑎᔪᓐᓇᖅᑐᓂᑦ ᑐᑭᓯᒋᐊᕈᑎᓂᑦ ᐅᕙᒍᑦ ᐱᓇᓱᐊᖅᑕᖏᓐᓂ (ᑕᑯᓗᒍ ᐊᔾᔨᓐᖑᐊᖅ 1). 

 

 

 
ᐊᔾᔨᓐᖑᐊᖅ 1: ᖃᐅᔨᓴᓂᕐᒧᑦ ᑭᓴᖅᓯᒪᑎᑕᐅᔪᑦ ᓇᒦᓐᓂᖏᑦ ᖃᐅᔨᒪᔭᐅᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ, 2023-2025. 

 

ᒫᓐᓇᐅᔪᑦ ᖃᑦᑏᓐᓇᐅᔪᑦ ᑭᓴᖅᓯᒪᑎᑕᐅᔪᑦ ᑲᓇᑕᒥᑲᓇᓐᓇᖓᓂ ᐅᑭᐅᑕᖅᑐᖓᓂ (ᐊᔾᔨᓐᖑᐊᖅ 1, ᑐᖑᔪᖅᑐᖅ 

ᑭᑉᐹᕆᑦᑐᖅ), ᖃᓂᓛᖑᔪᖅ ᑕᓯᐅᔭᖅᔪᐊᒧᑦ Hatton Basin ᑭᓴᖅᓯᒪᔪᖅ ᓛᐸᑐᖓ ᐃᒪᖓᓂ (ᐊᔾᔨᓐᖑᐊᖅ 1).  

ᐃᓅᕕᐊᓗᐃᑦ ᐊᕕᑦᑐᖅᓯᒪᔪᒥ ᐊᒻᒪ ᕿᑎᕐᒥᐅᓂᑦ (ᐊᔾᔨᓐᖑᐊᖅ 1, ᕿᕐᓂᖅᑕᖅ ᑭᑉᐹᕆᑦᑐᖅ) ᐃᑲᔪᖅᓯᒪᔪᑦ 

ᐊᑐᖅᑕᐅᓂᖓᓄ ᐊᕐᕌᒍᑕᒫᑦ ᐃᒪᖓᓂ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖏᓐᓄ ᓄᐊᑕᐅᓂᖏᓐᓄᑦ (ᐊᔾᔨᓐᖑᐊᖅ 1).  

ᐆᑦᑐᕋᐅᑎᐅᔪᖅ ᐊᔾᔨᐸᓗᖓᓄ ᐱᓕᕆᐊᒧᑦ ᕿᑎᕐᒥᐅᓂ ᖃᐅᔨᓴᓂᖅ ᐃᒪᖓᓂ ᖃᐅᔨᓴᓂᕐᒧᑦ: 

https://www.canada.ca/content/dam/polar-polaire/documents/publications/aqhaliat/volume-

4/infosheets/k3s-english.pdf 

 

 

 

 



ᑐᔅᓯᕌᖑᔪᖅ ᑭᓴᖅᓯᒪᕕᐅᔪᑦ ᓇᒦᓐᓂᖓ: 

ᐅᖃᐅᓯᐅᓯᒪᔪᖅ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HTA)ᑲᑎᒪᔨᖏᑦ ᑲᑎᒪᑎᓪᓗᒋᑦ 19 ᕕᕝᕗᐊᕿ 2025, 

ᖁᕕᐊᓱᑦᑐᒍᑦ ᐱᓕᕆᖃᑎᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᒦᓐᓂᖓᓄᑦ. ᓇᒦᓐᓂᖓ ᑐᔅᓯᕌᕆᔭᕗᑦ 

ᐅᒥᐊᕐᔪᐊᓄᑦ ᐊᖅᑯᑕᐅᕙᑦᑐᖅ ᐅᐊᓐᓇᖓᓂ Pike-Resor Channel, ᖃᓂᒋᔭᖓᓂ 115 ᒦᑕᐃᑦ ᐃᒪᖓᓂ. 

 

ᐊᔾᔨᓐᖑᐊᖅ 2: ᑭᓴᖅᓯᒪᕕᐊᔪᓐᓇᖅᑐᖅ ᓇᒦᓐᓂᖓ (ᖁᓱᖅᑐᖅ ᐅᓪᓗᕆᐊᓐᖑᐊᖅ) ᐅᒥᐊᕐᔪᐊᓄᑦ ᐊᖅᑯᑎᖓᒍᑦ 

(ᖁᓱᖅᑐᖅ ᑭᑉᐹᕆᑦᑐᑯᑖᖅ) ᐃᓗᖅᐸᓯᐊᓂ ᑕᓯᐅᔭᖅᔪᐊᖅ ᑐᔅᓯᕌᖑᓯᒪᔪᖅ ᐅᑯᓄᖓ ᐅᑭᐅᑕᖅᑐᒥ IMRP ᐱᓕᕆᔨᓄᑦ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ.  

 

 

 

 



ᑕᓯᐅᔭᖅᔪᐊᖅ ᓇᒦᓐᓂᖓ, ᓇᒥᑐᐃᓐᓇᐅᖏᖔᖅᑐᖅ ᑲᓇᑕᒥ ᑲᓇᓐᓇᖓᓂ ᐅᑭᐅᑕᖅᑐᒥ ᓂᕈᐊᖅᑕᐅᓚᐅᖅᑐᖅ 

ᑖᔅᓱᒧᖓ ᐃᖅᑲᓇᐃᔮᒧᑦ ᐊᒥᓱᒐᓚᓐᓄᑦ ᐱᔾᔪᑎᖃᖅᑐᑎ: 

▪ NIRB (2019) ᐅᓂᒃᑳᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ NIRB ᓇᓗᓇᐃᖅᑕᐅᓯᒪᔪᑦ ᖃᐅᔨᒪᔭᐅᔪᓂᑦ 

ᐱᑕᖃᖏᑦᑐᑦ ᑕᓯᐅᔭᖅᔪᐊᒥ ᐃᓗᓪᓕᖅᑕᐅᓗᑎ ᒫᓐᓇᐅᔪᒥᑦ ᖃᓄᐃᓕᖓᓂᖓᓄ ᑐᑭᓯᒋᐊᕈᑎᓂᑦ;  

▪ ᐅᒥᐊᕐᔪᐊᑕᖃᕐᓂᖅᓴᐅᓕᕐᓂᖓ, ᐅᒥᐊᕐᔪᐊᑦ ᐃᖏᕋᖃᑦᑕᖅᑐᑦ ᓂᕆᐅᒋᔭᐅᓕᖅᑐᑦ ᒫᓐᓇ ᑖᓐᓇ ᓄᑖᖅ 

ᑐᓚᑦᑕᕐᕕᑦ ᐃᖃᓗᓐᓂ ᐊᐅᓚᓂᖃᓕᕐᓂᖓᓄᑦ. 

▪ ᐊᖏᔪᒥᑦ ᐱᓕᕆᔪᓐᓇᕐᓂᖃᖅᑐᒍᑦ ᐃᖃᓗᓐᓂ ᑕᒪᒃᑭᓐᓂ DFO ᐊᒻᒪ CCG ᐃᖅᑲᓇᐃᔭᖅᑎᓂᑦ ᐊᒻᒪ 

ᑭᓱᓕᕆᔾᔪᑎᓂᑦ; 

ᑐᔅᓯᕌᖑᔪᖅ ᑭᓴᖅᓯᒪᕕᐊᔪᓐᓇᖅᑐᖅ ᓇᒦᓐᓂᖓ (ᐊᔾᔨᓐᖑᐊᖅ 2, ᖁᓱᖅᑐᖅ ᐅᓪᓗᕆᐊᓐᖑᐊᖅ) ᓈᒻᒪᑦᑑᔮᖅᑐᖅ 

ᐃᓂᖓ ᐊᒥᓱᒐᓚᓐᓄᑦ ᐱᔾᔪᑎᖃᖅᑐᓂ: 

▪ ᐅᒥᐊᕐᔪᐊᓄᑦ ᐊᑐᖅᑕᐅᕙᑦᑐᒦᑦᑐᖅ; 

▪ ᑲᓇᑕᒥ ᐃᒪᕐᓂ ᖃᐅᔨᓴᓂᕐᒧᑦ ᐱᔨᑦᑎᖅᑕᓄᑦ ᐱᔪᒪᔪᑦ ᖄᖓᓂ ᐃᖏᕋᓂᐅᔪᓄᑦ ᑐᑭᓯᒋᐊᕈᑎᓂᑦ 

ᐃᖏᕋᕕᐅᖃᖅᑕᕐᓂᖏᓐᓄᑦ ᑎᑎᕋᖅᓯᒪᔪᓂᑦ ᓇᒦᓐᓂᖓᓂ; 

▪ ᐃᑎᔪᒐᓚᐅᓪᓗᓂ, ᐃᒪᓕᒫᖓ ᖃᐅᔨᓴᖅᑕᐅᔪᓐᓇᖅᑐᖅ ᐱᒋᐊᕐᓗᓂ ᐃᖅᑲᖓᓂ; 

▪ ᐱᔭᐅᓂᐊᖅᑐᑦ ᐃᒪᐅᑉ ᐃᖏᕋᓂᖏᑦ ᐃᓗᖅᐸᓯᐊᓂ ᑕᓯᐅᔭᖅᔪᐊᒥ ᐱᒻᒪᕆᐅᓂᖅᓴᐅᔪᓐᓇᖅᑐᑦ, ᐊᑑᑎᖃᕐᓗᑎ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᓄᖏᓐᓄᑦ ᐃᖃᓗᐃᑦ, ᖃᐅᔨᔪᒪᓂᖃᕋᖅᑐᑎ 

ᖃᓄᐃᓘᖃᑦᑕᐅᑎᓂᖏᑦ ᐃᓗᖅᐸᓯᐊᓂ ᐊᒻᒪ ᓯᓚᑖᓂ ᐃᓚᖓ ᑕᓯᐅᔭᖅᔪᐊᒥ; 

▪ ᑐᓴᖅᓯᒪᔪᒍᑦ ᖃᐅᔨᔭᐅᓯᒪᔪᓂᑦ ᓵᓐᓂᖓᓄᑦ ᓯᑯᖓ ᑕᒫᓂ ᓇᒦᓐᓂᖓᓂ, ᐊᒻᒪ ᓇᓗᓇᐃᔭᕋᓱᐊᕈᒪᔭᕗᑦ; 

▪ ᐃᓚᒋᓕᐅᑎᑎᑦᓯᒪᔪᒍᑦ ᖃᓄᐃᓕᖓᓂᖏᓐᓄ ᐃᒪᖓᓂ ᖃᐅᔨᓴᓂᕐᒧᑦ ᐊᑐᖅᑕᐅᔪᓐᖑᐊᓕᐅᖅᑎ, ᔭᖕᓯᐊᖕ ᕘ, 

ᐅᕙᓐᖓᑦ ᐱᐊᑦᕗᑦ ᐱᓕᕆᕕᖓ ᐃᒪᕐᒥ ᖃᐅᔨᓴᓂᕐᒧᑦ (BIO) ᐃᒪᖓᓄᑦ, ᓯᑯᒧᑦ ᐊᒻᒪ ᐅᖅᓱᐊᓗᓐᓂ ᑯᕕᔭᐅᔪᓂ 

ᐊᑐᖅᑕᐅᔪᓐᓇᖅᑐᓂᑦ ᐊᑐᕐᓗᑎ SCHISM ᐊᑐᖅᑕᐅᔪᓐᓇᖅᑐᒥ. 

 

SCHISM – Semi-Implicit Cross-scale Hydroscience Integrated System Model 

https://ccrm.vims.edu/schismweb/ 

SCHISM ᐊᑐᖅᑕᐅᔪᓐᓇᖅᑐᖅ ᐱᖃᓯᐅᔾᔨᔪᑦ ᐃᒪᖓᓂ, ᓯᑯᖓᓂ, ᐊᒻᒪ ᐅᖅᓱᐊᓗᐃᑦ ᑯᕕᔭᐅᔪᓄᑦ ᐃᓚᖏᓐᓂ.  Dr. 

ᔭᖕᓯᐊᖕ ᕘ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐱᐊᑦᕗᑦ ᐱᓕᕆᕕᖓ ᐃᒪᕐᒥ ᖃᐅᔨᓴᓂᕐᒧᑦ) ᒫᓐᓇᐅᔪᒥᑦ ᐊᐅᓚᑎᑕᖓ ᑖᓐᓇ 

ᐊᑐᖅᑕᐅᔪᓐᓇᖅᑐᖅ ᐊᑦᓛᓐᑎᒃ ᐃᒪᖓᓄᑦ, ᓛᐸᑐᐊ ᐃᒪᖓ, ᕿᑭᖅᑖᓘᑉ ᐃᑭᖓ ᐊᒻᒪ ᓴᓐᓂᕈᑎᐅᑉ ᐃᒪᖓ (ᑕᑯᓗᒍ 

ᐊᔾᔨᓐᖑᐊᖅ 3 (ᖁᓛᓂ) ᐊᑐᖅᑕᐅᔪᓐᓇᖅᑐᓄᑦ ᐃᓂᒋᖃᑦᑕᖅᑕᖓ ᐊᔾᔨᓐᖑᐊᒧᑦ).  

Dr. ᕘ ᐊᖏᖅᓯᒪᔪᖅ ᓴᓇᓗᓂ ᖁᓕᕇᓐᓂᖃᖅᑐᓂᑦ, ᐊᔾᔨᖑᐊᑦᑎᐊᕙᓐᓂ ᖃᓄᐃᓕᖓᓂᖓᓄ ᐊᑐᖅᑕᐅᔪᓐᓇᖅᑐᒥ 

ᑕᓯᐅᔭᖅᔪᐊᒧᑦ ᑐᓐᖓᓂᖃᖅᑐᑦ ᑐᑭᓯᒋᐊᕈᑎᓂᑦ ᓴᖅᑭᑎᓐᓂᐊᖅᑕᑎᓐᓄᑦ ᐊᑐᕐᓗᑕ SCHISM ᑖᒃᑯᐊ ᓯᑯᖓ, ᐃᒪᖓ, 

ᐊᒻᒪ ᐅᖅᓱᐊᓗᓐᓄᑦ ᐊᔾᔨᒌᖏᓐᓂᖏᑦ ᐱᑦᑎᐊᖅᓯᒪᔪᓂ ᑐᑭᓯᔭᐅᓂᐊᕐᓗᑎ ᐊᕕᑦᑐᖅᓯᒪᔪᒥᑦ.  

 

 

 

 

 

 

 

 

 

https://ccrm.vims.edu/schismweb/


 

 

ᐊᔾᔨᓐᖑᐊᖅ 3: (ᖁᓛᓂ) ᐃᓂᒋᖃᑦᑕᖅᑕᖓ ᐊᔾᔨᓐᖑᐊ ᖃᐅᔨᓴᖅᑕᐅᓗᑎ ᐃᑎᓂᖏᑦ (ᒦᑕᐃᑦ) ᐃᒪᖓᓄ 

ᐊᑐᖅᑕᐅᔪᓐᓇᖅᑐᖅ ᒫᓐᓇᐅᔪᒥᑦ ᐊᐅᓚᑕᖓ ᔭᖕᓯᐊᖕ ᕘ ᐅᕙᓂ ᐱᐊᑦᕗᑦ ᐱᓕᕆᕕᖓ ᐃᒪᕐᒥ ᖃᐅᔨᓴᓂᕐᒧᑦ. ᑐᔅᓯᕌᖑᔪᖅ 

ᐊᔾᔨᖑᐊᑦᑎᐊᕙᐃᑦ ᑕᓯᐅᔭᖅᔪᐊᒥ ᐃᓂᒋᖃᑦᑕᖅᑕᖓ ᐊᔾᔨᓐᖑᐊᒧᑦ ᒥᔅᓴᐅᓴᑦᑕᐅᓯᒪᔪᖅ ᖃᑯᖅᑕᒧ ᑭᑉᐹᕆᑦᑐᑯᑖᒧᑦ, 

(ᐊᑖᓂ) ᐆᑦᑐᕋᐅᑎᐅᔪᖅ ᐃᖏᕋᓂᕐᒧᑦ ᓇᓗᓇᐃᖅᑕᐅᓯᒪᖏᑦᑐᖅ ᐊᑐᖅᑕᐅᔪᓐᓇᕐᓂᖓ ᐊᓂᔪᓄᑦ ᐊᒻᒪ 

ᐊᔾᔨᖑᐊᑦᑎᐊᕙᓐᓄᑦ.  



ᑭᓴᖅᓯᒪᔪᖅ ᓴᓇᓯᒪᓂᖓ: 

 

ᐊᔾᔨᓐᖑᐊᖅ 4: ᓴᓇᓯᒪᓂᕆᔪᓐᓇᖅᑕᖓ 6−ᒦᑕᒧᑦ ᑕᑭᓂᓕᒃ ᑭᓴᖅᑕᐅᓯᒪᔪᒧ ᐋᖅᑭᔅᓯᒪᓂᖓ ᐊᑐᖅᑐᑎ ᐳᑦᑕᖅᑯᑎᓂᑦ, 

Nortek Signature 250 ᐃᖏᕋᓂᐅᔪᓄᑦ ᖃᐅᔨᓴᐅᑎ, RBR Concerto CTD ᐊᒻᒪ Teledyne Benthos ᐲᖅᑕᐅᔪᑦ 

ᐊᑖᓃᑎᑕᐅᔪᑦ ᐊᑕᐅᓯᕐᒧᑦ ᐊᒻᒪᓗᑭᑖᒧᑦ ᑭᓴᐅᑎᒧᑦ. 

 

 


